
Hiru izango dira gure merkatua segmentatzeko irizpideak: Adina, bizilekua eta baloreak,

hain zuzen ere.

Adinari erreparatuz, zortzi eta hamalau urte bitarteko haurrei zuzenduta egongo gara.

Guretzat adin tarte hau oso garrantzitsua da, tarte honetan eskuratzen baitira gehien bat

hizkuntza, kultur eta mitologia baloreak. Gero eta nagusiagoak izan, gero eta zailagoa

izango da gauza guzti hauek barneratu eta erabiltzea.

Bizilekuari dagokionez, Bilbon kokatuko gara, alde batetik adinari kontuan hartuz, beste

leku batzuetan baino gazte gehiago daudelako, beraz guretzat bezero potentzial asko daude

bertan. Beste alde batetik, Bilbo Euskal Herriko hiririk handiena izanik, gazte kopuru altuena

duen hiriburua delako.

Eustaten begiratuz gazte kopuruaren portzentaia beste leku batzuekin konparatuz handiena

dela nabaritu dugu.

Horrez gain, hiri honetako %3,5ak besterik ez dute euskaraz hitz egiten (Eitb-ko datuen

arabera) , beraz, arazo hori konpontzeko Bilbo leku aproposena iruditzen zaigu. Euskara

dakitenen gehiengoa gazteak direla ere ohartu gara, beraz euskarazko zerbitzua eskaintzen

duen aisialdi talde batean interesa izan dezakete.

Bilbon egingo dugunez, Bilbo Handitik kanpo bizi diren haurrek (Busturialdea, Durangaldea,

Enkarterriak, Arratia, Lea-Artibai, hau da beheko argazkiko eremu horitik kanpo daudenak)



zailtasun handiagoak izango dituzte izena ematerako orduan, eta beraz, interes gutxiago

ere.

Baina inguruko herri askok ere interesa izan dezakete proiektu honetan, beti ere Bilbotik

hurbil daudenak, hau da, Sondika, Alonsotegi, Basauri, Arrigorriaga, Etxebarri, Galdakao,

Zamudio, Barakaldo, Erandio, Derio, Zaratamo, Loiu, Larrabetzu… izan daitezke( beti ere

familiaren eskuragarritasunaren arabera eta haurraren ordutegiarena ere bai ).

Bilbo inguruko herriak (gure zerbitzura apuntatzeko aukera gehien dutenak) mapa baten

horiz irudikatuta.

Azkenik, familien baloreak kontutan hartuz, gure printzipioekin bat egiten duten familiengana

joko dugu, hau da, euskal kultura, mitologia eta hizkuntza hedatzearekiko interesa duen

jendearengana jo beharko dugu.

Hauek ikastetxe euskaldunetan eta D ereduan dauden ikasleak izango dira. Honetarako

zentroetan hitzaldiak emango ditugu bertako gurasoak informatuz eta interesa izanez gero

haurrak gure aisialdi taldean izena emateko.


